
NOTA 

Suġġett: ‒ Riżultat tal-votazzjoni  

‒ Regolament tal-Parlament Ewropew u tal-Kunsill dwar l-istabbiliment 
tal-Faċilità għall-Ukrajna 

       = Adozzjoni tal-att leġiżlattiv  

 = Eżitu tal-proċedura bil-miktub li tlestiet fit-28 ta' Frar 2024 
  

L-eżitu tal-votazzjoni dwar l-att leġiżlattiv imsemmi hawn fuq jinsab fl-Anness 1 għal din in-nota. 

Dokument ta' referenza: 

 

PE-CONS 10/24 

data tad-deċiżjoni li tintuża l-Proċedura bil-Miktub mill-Coreper, Parti 2, 

28.02.2024. 

Id-dikjarazzjonijiet u/jew l-ispjegazzjonijiet tal-vot jinsabu fl-Anness 2 għal din in-nota. 

ANNESS 1 

ANNESS 2 COMM.2.C  MT 
 

ANNESS 2 

 

Dikjarazzjoni mill-Kummissjoni dwar il-prerogattivi istituzzjonali tagħha fir-rigward tal-

implimentazzjoni tal-baġit fil-qafas tal-Faċilità għall-Ukrajna 

Il-Kummissjoni tfakkar li, skont l-Artikolu 17 tat-TUE u l-Artikolu 317 tat-TFUE, l-

implimentazzjoni tal-baġit tibqa' r-responsabbiltà tagħha stess u hija parti mill-prerogattivi 

istituzzjonali tagħha skont it-Trattati. Hija tqis li d-deċiżjonijiet relatati mal-pagamenti lill-Ukrajna 

taħt il-Faċilità tal-Ukrajna jappartjenu għal tali implimentazzjoni tal-baġit. 

Il-Kummissjoni jiddispjaċiha li t-test maqbul mill-koleġislatur jipprevedi deċiżjonijiet ta' 

implimentazzjoni tal-Kunsill skont l-Artikolu 291 TFUE għall-adozzjoni ta' dawn il-miżuri. Hija 

tqis li s-soluzzjoni maqbula mill-koleġiżlatur tista' tiġi ġġustifikata b'mod eċċezzjonali fid-dawl taċ-

ċirkostanzi speċifiċi ħafna tal-Faċilità tal-Ukrajna – strument uniku fuq terminu medju ta' 

importanza ġeopolitika kbira adattat għall-inċertezza u l-isfida bla preċedent ta' appoġġ lil pajjiż fi 

gwerra b'implikazzjonijiet diretti għas-sigurtà tal-Unjoni. 

Jenħtieġ li din is-soluzzjoni ma titqiesx bħala preċedent għal kwalunkwe programm ta' nfiq ieħor 

tal-Unjoni. 

Dikjarazzjoni mir-Repubblika tal-Bulgarija 

Ir-Repubblika tal-Bulgarija tagħti importanza kbira lill-promozzjoni u l-protezzjoni tad-drittijiet tal-

bniedem. Il-pajjiż huwa u ser jibqa' ddedikat għall-impenji tiegħu fil-qasam tad-drittijiet tal-

bniedem. 

Skont id-Deċiżjoni Nru 13/2018 u d-Deċiżjoni 15/2021 tal-Qorti Kostituzzjonali tar-Repubblika tal-

Bulgarija, it-terminu "ġeneru" fis-sistema legali nazzjonali jirreferi għaż-żewġ sessi – femminili u 

maskili – li huma bijoloġikament definiti. 

Għalhekk, f'konformità mad-Deċiżjonijiet tal-Qorti Kostituzzjonali msemmija hawn fuq, fid-

dispożizzjonijiet legali kollha li jirreferu għat-terminu "ugwaljanza bejn il-ġeneri", il-Bulgarija tqis 

it-terminu bħala "ugwaljanza bejn in-nisa u l-irġiel", kif stipulat fil-valuri komuni għall-Istati 

Membri (skont l-Artikolu 2 TUE). 

